
AKAR DENGEN TJABANG TJABANG.








matjem Kakoeasa'an Gaib (Abhinja), jaitoe bisa meliat apa jang ada di doenia aloes (Clairvoyance, Tjian Lie Gan, Dibbacakkhu), bisa mendenger
soeara aloes jang manoesia-biasa tida dapet taoe (Clairaudience, Soen Hong Nji, Dibbasota), bisa inget apa jang kadjadian dalem kahidoepan-kahidoepan jang laloe (Pabbeniwasanussati Nana), bisa batja dan bade pikiran laen orang jang tersemboeni (Paracitta Widjanana) dan berbagi-bagi kakoeasa'an aloes (Psychic Powers. Iddhiwidha). Inilah ada hatsil jang didapet oleh orang jang soedah bisa bersatoe dengen Dharma.

Maski oleh Lao Tze tida dioendjoek terang satoe per satoe, bisa dimengarti bahoea saorang jang soedah bisa tergaboeng dengen Tao tida nanti berbeda ka'ada'annja seperti jang soedah bersatoe sama Dharma, hingga terdapetnja itoe segala matjem pengataoean oleh orang jang peladjarin Tao boekan ada satoe hal moestail.

Dan sabagi djoega boeat mengenal Dharma orang koedoe berichtiar dan bergoelet sendiri, begitoe poen aken mengenal Tao orang moesti perhatiken lebih doeloe ka'ada'an dalem dirinja jang nanti membikin ia bisa kenal itoe wet-wet jang memerentah segala benda (Ajat 9-12).

